
სახელმწიფო აუდიტის სამსახურის დასკვნა ფინანსურ ანგარიშგებაზე 

აფხაზეთის ავტონომიური რესპუბლიკის დევნილთა საქმეების დეპარტამენტის 

ხელმძღვანელობას 

სახელმწიფო აუდიტის სამსახურმა ჩაატარა აფხაზეთის ავტონომიური რესპუბლიკის 

დევნილთა საქმეების დეპარტამენტის (შემდეგში ,,დეპარტამენტის“) ფინანსური 

ანგარიშგების აუდიტი, რომელიც მოიცავს ბალანსს 2014 წლის 31 დეკემბრის მდგომარეობით 

და მასთან დაკავშირებულ ანგარიშებს:  ხარჯების ეკონომიკური კლასიფიკაციის მიხედვით - 

ბალანსის დანართი ფორმა №2, არაფინანსური აქტივებით საკასო ოპერაციების შესახებ – 

ბალანსის დანართი ფორმა №2-1, ფინანსური აქტივებითა და ვალდებულებებით საკასო 

ოპერაციების შესახებ – ბალანსის დანართი ფორმა №2-2,  წმინდა ღირებულების შესახებ - 

ბალანსის დანართი ფორმა №3, სხვა შემოსავლებიდან მიღებული სახსრების მოძრაობის 

შესახებ –ბალანსის დანართი ფორმა№4, ფულადი გრანტების შესახებ – ბალანსის დანართი 

ფორმა   №4-1, არაფინანსური აქტივების მიღება-გასვლის შესახებ - ბალანსის დანართი 

ფორმა№5, ავტომანქანების ექსპლუატაციაზე გაწეული ხარჯების შესახებ - ბალანსის 

დანართი ფორმა №6. 

       

 ხელმძღვანელობის პასუხისმგებლობა 

დეპარტამენტის ხელმძღვანელობა პასუხისმგებელია ფინანსური ანგარიშგების მომზადებაზე 

"საქართველოში ბუღალტრული აღრიცხვისა და ანგარიშგების შესახებ დებულების 

დამტკიცების თაობაზე” საქართველოს პრეზიდენტის 1998 წლის 6 თებერვლის №70 

ბრძანებულებით დამტკიცებული დებულების, „ბიუჯეტის დაფინანსებაზე მყოფი 

ორგანიზაციების ბუღალტრული აღრიცხვის შესახებ“, ფინანსთა მინისტრის 2007 წლის 28 

დეკემბრის №1321 ბრძანებით დამტკიცებული ინსტრუქციისა და ფინანსთა მინისტრის 2008 

წლის 16 აპრილის „ბიუჯეტის დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ №364 ბრძანების შესაბამისად. 

მოცემული პასუხისმგებლობა მოიცავს შიდა კონტროლის სისტემის შემუშავებას, დანერგვას 

და შენარჩუნებას, რაც საჭიროა ისეთი ფინანსური ანგარიშგების მომზადებისა და 

წარდგენისათვის, რომელიც არ შეიცავს შეცდომით, ან განზრახ არამართლზომიერი 

ქმედებით (თაღლითობით) გამოწვეულ არსებით უზუსტობას. 

 

აუდიტორის პასუხისმგებლობა 

სახელმწიფო აუდიტის სამსახური პასუხისმგებელია, აუდიტის საფუძველზე გამოთქვას 

მოსაზრება წარმოდგენილ ფინანსურ ანგარიშგებაზე. აუდიტი წარიმართა უმაღლესი 

აუდიტორული ორგანოების საერთაშორისო სტანდარტების (ISSAI ) შესაბამისად. 

აღნიშნული სტანდარტებით მოითხოვება აუდიტორის მიერ ეთიკის მოთხოვნების დაცვა, 

აუდიტის დაგეგმვა და წარმართვა იმგვარად, რომ მიღებული იქნას დასაბუთებული 

რწმუნება იმის შესახებ, შეიცავს თუ არა მოცემული ფინანსური ანგარიშგება არსებით 

უზუსტობას.   

აუდიტი ითვალისწინებს პროცედურების ჩატარებას აუდიტორული მტკიცებულებების 

მოსაპოვებლად ფინანსურ ანგარიშგებაში ასახული თანხებისა და განმარტებითი 

შენიშვნების შესახებ. პროცედურები შეირჩევა აუდიტორის განსჯის საფუძველზე, რაც 

მოიცავს ფინანსური ანგარიშგების არსებითი უზუსტობების რისკების შეფასებას, 

რომლებიც გამოწვეულია თაღლითობით ან შეცდომით. ამ რისკების შეფასების დროს 

აუდიტორი განიხილავს, შესაფერისია თუ არა შიდა კონტროლი დეპარტამენტის ფინანსური 

ანგარიშგების მომზადებისთვის, რომ განსაზღვრულიყო მოცემული გარემოებების 

შესაფერისი აუდიტორული პროცედურები და არა იმ მიზნით, რომ მოსაზრება გამოთქვას 

შიდა კონტროლის ეფექტიანობაზე. აუდიტი აგრეთვე გულისხმობს ხელმძღვანელობის 

მიერ გამოყენებული სააღრიცხვო პოლიტიკისა და მნიშვნელოვანი სააღრიცხვო შეფასებების 

მართებულობის შეფასებას,  ასევე მთლიანად ფინანსური ანგარიშგების წარდგენის 

შეფასებას.  

მიგვაჩნია, რომ ჩვენს მიერ მოპოვებული აუდიტორული მტკიცებულებები საკმარისი და 

შესაფერისია უარყოფითი აუდიტორული მოსაზრების გამოსათქმელად საჭირო საფუძვლის 

შესაქმნელად. 

 
პირობითი მოსაზრების საფუძველი 
აუდიტის შედეგად გამოვლინდა, რომ 2014 წლის 31 დეკემბრის მდგომარეობით 

ორგანიზაციას არასწორად და არასრულად აქვს წარდგენილი ფინანსური ანგარიშგების 

შემადგენელი ფორმა N1, ფორმა N2, ფორმა N3 და ფორმა N5, კერძოდ: 

არაფინანსური აქტივები 

დეპარტამენტის თავმჯდომარის 2015 წლის 5 მარტის N 11 ბრძანების მიხედვით ჩატარებული 

ინვენტარიზაციის საფუძველზე შედგენილი 10.03.2015წ. N1 ინვნეტარიზაციის შედეგების 

აქტისა და საინვენტარიზაციო აღწერების შედეგად გამოვლინდა 21 ერთეული სხვადასხვა 

აქტივის ზედმეტობა. კერძოდ: თარო - 2 ცალი; სკამი - 6 ცალი; მაგიდა - 2 ცალი; რკინის 

კარადა (პატარა) - 1 ცალი; ups  - 2 ცალი; სავარძელი - 2  ცალი; მონიტორი - 2 ცალი; 

პროცესორი - 1 ცალი; ტუმბო - 1 ცალი, ტელევიზორის დასადგამი - 1 ცალი, ჟურნალის 

მაგიდა - 1 ცალი. ასევე დაფიქსირდა 40 ერთეულ მცირეფასიან აქტივზე იდენტური 

საინვენტარო ნომრები.  

პირობითი მოსაზრება 

ჩვენი აზრით, აფხაზეთის ავტონომიური რესპუბლიკის დევნილთა საქმეების 

დეპარტამენტის 2014 წლის  ფინანსური ანგარიშგება, გარდა წინა პარაგრაფში აღნიშნული 

საკითხებისა,  მთლიანად მომზადებულია მოქმედი კანონმდებლობის დაცვით და ყველა 

მნიშვნელოვანი ასპექტის გათვალისწინებით უტყუარად და სამართლიანად ასახავს 

დეპარტამენტის ფინანსურ მდგომარეობას 2014 წლის 31 დეკემბრისათვის. 

სხვა მნიშვნელოვანი საკითხები 

პირობითი მოსაზრების საფუძვლებში წარმოდგენილი გარემოებების გარდა გვსურს, 

ყურადღება გავამახვილოთ შემდეგზე: 

არაფინანსური აქტივები 
აუდიტის პერიოდში ყოველგვარი სამართლებრივი (კანონიერი) საფუძვლის გარეშე, 

დეპარტამენტისათვის გამოყოფილი ფართის ნაწილზე (75მ2, ხუთი ოთახი) განთავსებული 

იყო და ფუნქციონირებდა ზემო აფხაზეთში აფხაზეთის ა/რ მთავრობის  

წარმომადგენლობა1; 
დეპარტამენტის ბალანსზე აუდიტის პერიოდში დადგენილი წესის2 შეუსაბამოდ 

ირიცხებოდა 4 ერთეული ავტოსატრანსპორტო საშუალება - 2 პერსონალური 

სარგებლობისათვის (დეპარტამენტის თავმჯდომარეს და დეპარტამენტის თავმჯდომარის 

მოადგილეს) და 2 სამსახურებრივი მიმოსვლისათვის.  

 

ტრანსპორტის ხარჯი 

ტრანსპორტის, ტექნიკისა და იარაღის ექსპლუატაციისა და მოვლა-შენახვის ხარჯების 

(2.2.8) მუხლით გაწეულმა ხარჯმა შეადგინა 19 972.00 ლარი. აღნიშნული თანხა, როგორც  

დეპარტამენტის  საჭიროებებისათვის გათვალისწინებული, აღრიცხული იყო ფინანსურ 

ანგარიშგებაში (ბალანსის დანართი ფ N2). 

ფაქტობრივი გარემოებების შესწავლით და დეპარტამენტიდან მიღებული ინფორმაციით, 

აფხაზეთის ავტონომიური რესპუბლიკის ჯანმრთელობისა და სოციალური დაცვის 

სამინისტრომ 23.10.2014 წლის N918 წერილით (თხოვნით) მიმართა დეპარტამენტს 

„აფხაზეთიდან იძულებით გადაადგილებულ პირთა გასვლითი პროფილაქტიკური 

სამედიცინო გასინჯვების პროგრამის  ფარგლებში“ დახმარება გაეწია ტრანსპორტით 

უზრუნველყოფაში. 

ტრანსპორტირების დაფინანსება განხორციელდა დეპარტამენტის ბიუჯეტით 

გათვალისწინებული ასიგნებების მუხლიდან - ტრანსპორტის, ტექნიკისა და იარაღის 

ექსპლუატაციისა და მოვლა-შენახვის ხარჯები,  თანხა - 1000 ლარი. აღნიშნული ხარჯის 

გაწევასთნ დაკავშირებით  აფხაზეთის ა/რ ფინანსთა და ეკონომიკის სამინისტროს 

შესაბამისი წერილის საფუძველზე დეპარტამენტის ბიუჯეტში განხორციელდა ცვლილება 

500 ლარის ოდენობით. (ცვლილების შედეგად IV კვარტლის კავშირგაბმულობის 

მუხლიდან 500 ლარი გადატანილი იქნა IV კვარტლის სატრანსპორტო ხარჯის მუხლში). 

ამრიგად, ფაქტობრივად ადგილი ჰქონდა დეპარტამენტის  ბიუჯეტით გათვალისწინებული 

თანხებიდან (ასიგნებებიდან - 19 973 ლარიდან) აფხაზეთის ავტონომიური რესპუბლიკის 

ჯანმრთელობისა და სოციალური დაცვის სამინისტროს „აფხაზეთიდან იძულებით 

გადაადგილებულ პირთა გასვლითი პროფილაქტიკური სამედიცინო გასინჯვების 

პროგრამის“ ფარგლებში ტრანსპორტირების ხარჯების (1 000 ლარის) დაფარვას3. 

შტატგარეშე მომუშავეთა ანაზღაურება 

დეპარტამენტში ხელშეკრულებების საფუძველზე 2014 წლის მთელი ან გარკვეული 

პერიოდის განმავლობაში დასაქმებული იყო შტატგარეშე  17 მომუშავე და მათზე 

ანაზღაურებულია სულ 48 430.00 ლარი. 

                                                           
  1 ,, სახელმწიფო ქონების შესახებ“ საქართველოს კანონი, მუხლი 35 მე-2, მე-3, მე-4 პუნქტები; 

  2 აფხაზეთის ა/რ მთავრობის 27.12.2013 წ. N33 დადგენილება;   
  3 ,,საქართველოს საბიუჯეტო კოდექსის“ 92-ე მუხლის პირველი პუნქტი; 

მოქმედი კანონმდებლობის თანახმად, შტატგარეშე მოსამსახურე არის პირი, რომელიც 

დანიშვნით ან შრომითი ხელშეკრულებით გარკვეული ვადით მიიღება სამსახურში 

არამუდმივ ამოცანათა შესასრულებლად; ფაქტობრივად კი წარმოდგენილი 

ხელშეკრულებების ანალიზით გამოვლინდა, რომ 6 პირი აყვანილი იყო მთელი წლის 

პერიოდში მუდმივ ამოცანათა შესასრულებლად. ჯამში ზემოაღნიშნულ შტატგარეშე 

მოსამსახურეებზე ანაზღაურებულია სულ 37 190.00 ლარი4. 

დეპარტამენტიდან მიღებული ინფორმაციით და ფაქტობრივი გარემოებების შესწავლით  

დეპარტამენტის მიერ არ არის შემუშავებული სამუშაოს აღწერის დოკუმენტები, რომელიც 

ითვალისწინებს კონკრეტულ პოზიციასთან დაკავშირებულ ფუნქცია-მოვალეობებს, 

კომპეტენციებს, პასუხისმგებლობებს, ანგარიშვალდებულებებს და სხვა ინფორმაციას. 

 

 

აუდიტის ჯგუფი:                                          

უფროსი აუდიტორი                                      გიორგი ფრუიძე                                                                                

 

  6 აპრილი 2015 წელი 

 
 

                                                           
                    4„საჯარო სამსახურის შესახებ საქართველოს კანონის მე-8 მუხლი, 23-ე მუხლის მე-2 პუნქტის ,,ზ“ ქვეპუნქტი. 

